
Nd. 45. Frumvarp til laga
um sumarvinnuskóla alþýðu.

Flni.: Héðinn Valdiinarsson og Vilmundur Jónsson.

1 gr.
Skráning atvinnulausra unglinga lö 20 ára að aldri skal fram fara tvisvar á 

ári, vor og haust, í öllum kaupstöðum og kauptúnuin.



2. gr.
Ríkisstjórnin skal á kostnað ríkissjóðs halda uppi framkvæmdum til almenn- 

ingsheilla um 3 mánaða tíma á hverju sumri, ásamt kennslu, og nefnist sú starfsemi 
sumarvinnuskóli alþýðu.

3. gr.
Stjórn skólans skipa 3 menn, undir vfirstjórn kennslumálaráðherra, einn til- 

nefndur af Alþýðusambandi Islands, annar af Ungmennafélagi íslands, en hinn 
þriðji, sem er skólastjórnarformaður, skal skipaður af kennslumálaráðherra.

4 ' g r 'Framkvæmdir ríkisins samkv. 2. gr. skulu vera þjóðnytjaverk, sem annars 
mundi ekki verða veitt fé til í næstu framtíð, svo sem:

1. Fjallavegir milli héraða og ferðamannaleiðir til afskekktra, fagurra og skemmti- 
legra staða.

2. Skógrækt.
3. Sandgræðsla.
4. íþróttasvæði, sólskýli, sundlaugar og lögun á sjávarströnd til sundiðkana nálægt 

kaupstöðum, kauptúnum, öðru þéttbýli og sumargististöðum.
5. Fyrirhleðslur og áveitur.
6. Nýbýlaræktun.
7. Lendingarbætur í litlum kauptúnum eða verstöðvum, sem ekki geta staðið 

straum af slíkum framkvæmdum.
8. Vernd og viðhald náttúrumenja og fornra mannvirkja.
9. Aðstoð við vísindalegar rannsóknir og rannsóknarleiðangra, fyrst og fremst í 

beina þágu atvinnuveganna, en einnig þegar um er að ræða hverskonar rann- 
sóknir á eðli landsins og íbúa þess, svo sem rannsóknir í landafræði, jarðfræði, 
veðurfræði, dýrafræði, mannfræði, heilbrigðisfræði, einnig fornleifarannsóknir
o. s. frv.

10. Önnur þjóðnytjaverk, sem annars mundu ekki vera unnin og svipað stendur 
á um.

11. Matreiðsla fyrir vinnuskólann og hirðing klæðnaðar.
12. Þegar sérstaklega stendur á vegna óþurrka, skal heimilt, með samþykki ráð- 

herra, að senda vinnuflokka til að hjálpa fátækum bændum að bjarga heyi 
undan skemmdum, ef þeim mundi annars ekki takast það, svo og hverskonar 
hjálparstarfsemi, sem þörf væri á á þessum tíma vegna skemmda eða hættu á 
skemmdum af náttúrunnar völdum.

5. gr.
Skólastjórn skal sjá um, að verkstjórn öll sé svo valin og rækt, að nemendum 

verði kennd öll algeng vinnubrögð og tækni við þá vinnu, sem unnin er, á þann hátt, 
að lögð sé áherzla á verklagni, með tilliti til þess, að afköst geti orðið sem mest, 
jafnframt því, að vinnan fari sem auðveldast ú r hendi og þreyti sem minnst, enda 
skal þess vandlega gætt, hvernig hver einstakur unglingur innir verk sín af hendi.

6. gr.
Vinnutíminn er 5 stundir á dag alla virka daga, og fá þátttakendur greiðslu fyrir 

að loknum skólatímanum, sem nemur kr. 1.50 á dag auk ókeypis fæðis, vistar í 
tjöldum eða skýlum, vtri vinnufata, þar á meðal skófatnaðar og hlífðarfata, meðan 
á vinnunni stendur, og loks ókeypis verklega kennslu og utan vinnutímans 3 stund- 
ir á dag kennslu í bóklegum fræðum og iþróttuin. Bókleg kennsla, sem aðallega 
fer fram í fyrirlestrum og leshringum, skal fjalla um þjóðfélagsfræði, íslenzku, 
sögu þjóðarinnar, náttúru landsins, lifandi og dauða, og miða að því að glæða áhuga 
þátttakenda á félagslifi og samtökum og kenna þeim virðingu fyrir vinnunni, frelsi 
þjóðarinnar og lýðræði.



I . gr.
Skólastjórnm ra'ður vana kennara i bóklegmn fra'ðmn og iþróttum og valin- 

kunna, og skulu þeir hafa sama aðhúnað seni nemendurnir þennan tíma. Af íþrótt- 
uin skal sérstök áherzla lögð á sund, svo og hinar félagslegu íþróttir, en ekki alið á 
metkeppni einstaklinga. Að öðru levti ákveður ráðherra með reglugerð fvrirkomu- 
lag kennslunnar.

8. gr.
Ungir menn á aldrinum 1 (> -18 ára, sem óska að taka. þátt í vinnuskóla alþýðu, 

skulu senda umsóknir til skólastjórnar innan frests, sem auglýstur verður. Skólinn, 
sem starfar í deildum, tekur við samtals .">(10 unglingum á hverju sumri, ef svo margir 
sækja og revnast hæfir. Ef fleiri sækja, sitja ]>eir fyrir. sem ekki hafa áður sótt skól- 
ann og verst eru staddir efnalega eða erfiðast eiga með að útvega sér sumarvinnu. 
Aður en umsækjendur fá skólavist og taka til starfa, skal skólastjórn sjá um, að 
þeir undirgangist læknisskoðun, er greiðist af skólanum, enda er fullnægjandi heil- 
brigðisvottorð skilvrði fvrir aðgöngu. A meðan skólinn stendur vfir skulu nemend- 
ur háðir lækniseftirliti, enda er læknishjál]) við skólann ókeypis fvrir þá og greið- 
ist af skólanum, að svo miklu levti, sem þeir eru ekki trvggingarskvldir í lögboðnu 
sjúkrafélagi, er skvlt sé að greiða sjúkrakostnað þeirra.

Nú sækir unglingur yngri en 1(> ára um aðgang að skólanum, og er þá heimilt að 
veita honum undanþágu, ef hann sannar með læknisvottorði, að hann hafi þroska 
til að vinna þau störf, sem um er að ræða.

9. gr.
Að loknu sumarnámi skal þátttakendum afhent skírteini, er sýni, hversu þeir 

hafi leyst námið og störfin af hendi, eftir nánari regluni, seni skólastjórn setur um 
það. Að árinu 1938 loknu skulu þeir, sem gengið hafa i vinnuskóla og hlotið þar 
fullnægjandi skírteini, ganga fvrir vinnu hjá hinu opinbera, og gildir þetta jafnt 
um erfiðisvinnu sem önnur störf, á móts við jafnaldra, sem fæddir eru 1922 eða síðar.

10. gr.
Þegar svo stendur á, að völ er á sumarstarfi, sem er sérstaklega við hæfi ung- 

linga i samra'ini við tilgang Iaga þessara, en ekki verður komið við flokk undir um- 
sjón sérstaks verkstjóra, er sumarskóla heimilt að seinja um að ljá fleiri eða færri 
nemendur sina hluta af skólatinianum til slíks starfs, enda séu nemendurnir til þess 
fúsir. Ekki skal sú heimild notuð, nema starfið sé talið ekki síður menntandi en 
dvölin í sumarskólanum, og koma þar einkum til greina störf samkv. 9. tölulið 4. gr„ 
enda ber skólinn ábvrgð á, að nemendur missi ekki heldur að öðru leyti neins í við 
að vera ráðstafað á þennan hátt.

II. gr.
Kennslumálaráðherra setur reglugerðir þa'r, sem nauðsvnlegar eru til fram- 

kvæmdar lögum þessum. Kostnaður allur við framkva'ind laganna greiðist úr rík- 
issjóði.

12. gr.
Lög þessi öðlast þegar gildi.

G r e i n a r g e r ð .
A undanförnum þingum hafa þingmenn Alþýðuflokksins borið fram frumvörp 

viðvíkjandi atvinnulevsi unglinga og atvinnubótum og fræðslustarfsemi til að bæta 
úr því. Á síðasta þingi bar séra Sigurður Einarsson fram frumvarp um þessi mál, er 
aðallega sneri sér að verklegum skólum fvrir unga menn, en lauslega var vikið þar 
að möguleika á sumarvinnu. Á þinginu var kosin milliþinganefnd til að fjalla um



þessi mál, og hefir hún enn lítið starfað, en inun aðallega hafa hugsað til skóla- 
halds í handiðnum og búfræði og þess háttar, sem að vísu er nauðsynlegt, en nær 
ekki til nema lítils hluta æskumanna. Frv. þetta, sem hér er fram borið, er aftur á 
móti bvggt á því að geta náð til flestra eða allra ungra manna, sem atvinnulausir 
eru á sumrin í bæjum landsins og kauptúnum, á þann hátt, að þeir geti fengið 
sumarvinnu um 3 mánaða skeið, við ýms þjóðnytjastörf, sein ella mundu ekki 
unnin verða og sem hljóta að vekja áhuga þeirra fyrir landi okkar og þjóðfélagi. 
Kaupið, sem þeir fengju, vrði að vísu litið, en þó mundu þeir að afloknum starfs- 
tíma fá rúmar 100 kr. heim með sér, og engu fé þvrftu þeir að eyða til útbúnaðar 
né dvalar. Vinnan yrði jafnframt verkleg kennsla og samhliða henni vrði kennsla 
í bóklegum fræðum og iþróttum. Stofnunin yrði nefnd sumarvinnuskóli alþýðu. 
Við kennsluna yrði öll rækt lögð við að ala upp vinnusama og heilbrigða unga 
menn með áhuga á félagslífi og samtökum, frelsi þjóðarinnar og lýðræði, með virð- 
ingu fyrir vinnunni og skilningi á því, hvernig hún er undirstaða hvers þjóðfélags. 
í sumarvinnuskóla alþýðu mundu blandast saman allar stéttir bæjanna og nytu 
þar sama aðbúnaðar og réttar, en þátttaka í skólanum veitti greiðan aðgang að 
störfum síðar á lífsbrautinni, og mætti þvi vænta þess, að flestir eða allir ungir menn 
sæktu þennan sumarvinnuskóla. Með þessum sumarvinnuskóla alþýðu væri ekki 
einungis hægt að útrýma atvinnuleysi eins árgangs unglinga að minnsta kosti, heldur 
útvega honum nauðsvnlegt félagslegt uppeldi, sem algerlega vantar nú, og það við 
þjóðnytjastörf. Þeir, sem þekkja til atvinnulevsis unglinga í bæjunum, vita, hversu 
mannspillandi það er fvrir unglingana sjálfa, hversu mikið vinnuafl fer forgörðum 
og hvílíkur baggi unglingarnir eru á heimilum sínum, og þá ekki síður hvílík raun 
er að atvinnulevsinu fvrir unglingana sjálfa, vandamenn þeirra og allan landslýð.

Atvinnulevsi unga fólksins og afleiðingar þess eru þjóðarböl, sem samtakaafl 
þjóðarinnar þarf að eyða. Þó að það kosti allmikið fé, þá er lífsnauðsyn fvrir 
þjóðina, að gerð sé stórfelld tilraun um lausn þessa máls, sem er ekki síður aðkall- 
andi heldur en fjárpestin, en er viðráðanlegra, þar sem menn vita, að hægt er að 
lækna þetta með vinnu og fræðslu.

Þess skal getið, að í þessu frv. er ekki gert ráð fvrir sumarvinnuskóla fyrir 
ungar stúlkur á sama aldri. Væri þess þó full þörf, og gæti sumarvinna þeirra snúizt 
að garðrækt á ríkisjörðum, skógrækt, fegrun landsins, húsmæðrafræðslu, barna- 
meðferð í sambandi við barnaheimili o. s. frv. En er tilraunin hefði verið gerð með 
ungu piltana og gefið góða reynslu, mundi hitt koma á eftir.

Nánar í framsögu.


